
       Кышкы айлы кичләрдә өйдә ялгызың утырганда, Яңа ел 

кәефе сизелмәгәндә, бердәнбер чара ул, мөгаен, Яңа ел турын-

да кызыклы фильм караудыр.  

        Әйтик, “Новогодний переполох”. 

Фильмның төп герое - отставкадагы 

генерал Морозов, Яңа ел бәйрәмен 

бергәләп уздырыр өчен, үзенең 

балаларын чакыра. Ләкин балаларны туганлык берләштерми, 

ә акча җыя. Аларны бер нәрсә борчый: генералның байлыгы 

кемгә калачак? Һәрберсе әтиләрен үз ягына каратырга 

тырыша. Ләкин Морозов - бик үзенчәлекле кеше, һәм бу көрәш балаларга җиңел 

бирелмәячәк.  

      Күптән түгел генә экраннарга чыккан фильм “Санта 

и компания” да бик кызык. Нәкъ 

Раштуа бәйрәме алдыннан 

нәниләргә бүләкләр әзерләргә 

тиешле 92000 эльфны 

көтелмәгән чир аяктан ега. 

Санта Клаус, үзенең оча торган 

боланнарын җигеп, Җир шарына 

кирәкле даруга дип ашыга.  

Ләкин бер мәсьәлә бар: аны беркем дә тылсымчы дип танымый. 

  

      Ә инде өченче кызыклы фильм 

“Ёлки Новые”. Фильм төрле 

кешеләрнең Яңа ел бәйрәме 

алдыннан маҗараларга очравы 

турында. Женя белән Боряның 

дуслыгы куркыныч астында, 

Новосибирскидагы Галя Яңа ел 

кичәсен үзенең яраткан кешесе 

белән үткәрергә тырыша,  ә 

Хабаровскидан бер батыр малай, яңа әни эзләп, 

Мәскәүгә кача.  
   

      Буш вакытларыгыз заяга узмасын, кирәкле һәм файдалы итеп үткәрегез. Яңа ел-

да яңа уңышлар!  

 

 

Хәбирова Наилә 

       Бу айның атна шәхесе спортчы, креатив, уңган – 

Әкбәров Рәсүл! Ул гимназиябездә 9 нчы сыйныфта белем 

ала, күп кенә спорт ярышларында алдынгы урыннар 

яулый  

 

 

 

 

- Сәлам, Рәсүл! 

- Привет. 

- Синең кумирың бармы? 

- Кумир, хм... Әлбәттә, бар, Роналдо.  

- Син үзеңне уңышлы кеше дип 

саныйсыңмы? 

- Әйе, мин бик уңышлы.  

- Әгәр “вакыт машинасы”на утырып үткәнгә 

кайтып булса, син  ни дә булса үзгәртер идеңме? 

- Юк, миңа барысы да ошый. Мин бернәрсәне дә 

үзгәртмәс идем. 

- Әгәр дә син кеше яшәми торган утрауга эләксәң, 

үзең белән нинди 3 әйбер алыр идең? 
-  Шырпы, пычак һәм бау.  

- Синең тормышыңда берәр нинди уйла-

мый эшләгән адымың булдымы? 

- Тәнзилә апа дәресендә алгы партада утырып 

күчергән идем бервакыт... 

- Син ниди өстәмә белем бирү 

түгәрәкләренә йөрисең? 

- Көрәш һәм футбол. 

- Син спортка ничек кереп киттең? 

- Башлангыч сыйныфта укыганда, Ленар абый көрәшкә чакырды да 

шуннан кереп киттем инде.  

Туган көне: 2.04.02 

Яраткан фильм: барысын да ярата 

Яраткан китап: “Искусство войны” 

  Җәмилова Айзилә 

Газизова Язилә,                                      

4 нче сыйныф укучысы                          

Укытучы апабыз 

Сез матур һәм зирәк, 

Сез безгә бик тә кирәк. 

Сездән башка бик күңелсез, 

Көннәр үтә мәгънәсез. 

 

Без тырышып укырбыз, 

Тәртипле дә булырбыз. 

Зур үрләрне яуларбыз, 

Туры юлны табарбыз. 

 

Укытучы әйткән һәр сүз  

Кала безнең күңелдә. 

Укытучым, онытмабыз 

Сезне гомер-гомергә! 

 

      Нуруллина Гүзәл, 

    4 нче сыйныф укучысы 

           Кыш. 
Тәрәзәдән карыйм тышка: 

Буран дулый, кар ява. 

Кошлар җыры, чишмә моңы 

Еракта-артта кала. 

 

Салкын җилең һәм бураның 

Борын-кулны өшетә. 

Себердәге салкыннарың 

Ерактан килеп җитә. 

 

Кыш килгән дип, оныкларың 

Чын күңелдән шатлана. 

Чыршы тирәли әйләнеп, 

Җырлап, бүләкләр ала. 

 

Күсе елы дип мәчеләр 

Яңа план коралар. 

бирешмиләр- 

“Мылтык тотып торалар”. 

 

 

 

   

          Хәбирова Алия 

          4 нче сыйныф укучысы 

             Китап. 
Эчендә аның бар сере,  

Әсәре һәм рәсеме. 

Кулга алсаң, син булырсың, 

Китапның бер әсире. 

 

        Сәлимова Айназ, 

 4 нче сыйныф укучысы 

     Туган якка яз килде.                                                                                                                                                      
   Ямь-яшел күлмәген киеп, 

   Япь-яшь яз килеп керде.  

   Баш өстендә аның кояш,  

   Кулында букет иде. 

 

   Аны күргәч, кыш сагайды,  

   Иреннәрен турсайтты. 

   Ә яз, бар җирне балкытып, 

   Матур итеп елмайды. 

   

  «Кышка китәргә вакыт !»- дип 

   Дәште ул йомшак кына, 

   Кыш күз яшен түгә-түгә  

   Кузгалды салмак кына. 

   

   Менә шулай саубуллашып,  

   Кыш бездән китеп барды. 

   Хәзер инде туган якта 

   Язбикә хуҗа булды. 

       

         Бәдертдинова Азалия 

       4 нче сыйныф укучысы 

             Яз килде.                                                           
 Яз килде туган ягыма, 

Кояш нурында ялтырап. 

Тып-тып тама тамчылар, 

Карлар эри калтырап. 

Сыерчыклар, чүт-чүтләшеп, 

Ояларын коралар. 

Ә чыпчыклар, кызыгып, 

Көлеп карап торалар.                                                             

Укучылар иҗаты 

       Ә сез беләсезме, һәркөн дистәдән артык без күз алдына 

китерә алмый торган бәйрәмнәр уза. Сезнең әле бу 

бәйрәмнәр турында ишеткәнегез юк. 

        Мәсәлән, 11 нче ноябрь Германиядә Изге Мартин 

Көне үткәрелә. Бу бәйрәм вакытында кешеләр урамнар 

буйлап йөриләр. Балалар кабак формасындагы фонарьлар 

әзерлиләр. Ә өстәлдә традиция буенча каз ите һәм төрле ка-

мыр ризыклары була.                                                

    Тагын бер кызыклы бәйрәм -  “Раштуа Санта 

йөгерүе”. 5 нче декабрь. Великобритания. 
Бу көнне Раштуа марафоны үткәрелә. Анда 5 меңнән артык 

кеше катнаша. Ләкин моның бер үзенчәлеге бар: кешеләр 

Великобритания Кыш бабаена - Сантага киенергә тиеш.            

     “Шайтан яндыруы” - 7 нче декабрь көнне  

Гватемалада уза. Бу көнне шәһәр урамнарында   еш 

учаклар яна. Халык артык яки кирәкмәгән әйберләрен утка 

ташлый. Гватемал кешеләре шундый ысул белән 

тормыштагы бар начар әйбердән котылырга була дип 

ышаналар. Соңыннан 

фейерверклар шартлаталар.            

        

 “Эскалада” бәйрәме -  декабрь, Швейцария. Төсле 

костюмлы парадлар, сугыш реконструкцияләре, факеллы 

маскарадта бәйрәм итеп йөрүләр.  

                                                                                                            

24 нче декабрь Бага, Испаниядә Фия-Файя бәйрәме уза. 
Кешеләр факеллар һәм учаклар яндыралар. Иң зур учаклар 

хәтта күрше авылларда да күренә, диләр. Иң кыюлар учак 

аша сикерә. 

      Тагын бер кызыклы 

бәйрәм - “Дервишлар бию 

фестивале”. 17 нче декабрь. 

Төркия. Бу әйберләргә чиксез карап була: ут, су һәм 

дервишләр биюе. Ир-егетләр, ак күлмәкләр киеп, курай 

һәм барабан тавышларына бииләр. Анда бию вакытында 

Аллаһ белән берләшергә мөмкин дигән риваять йөри. 

                                                                                              

Шәрифуллина  Рүзилә 

Баш мөхәррир —Низамова  Сөмбел 

Әдәби консультант-  Җәмилова Айзиля  

Бүлек мөхәррирләре - Хәбирова Наилә  

Проект җитәкчеләре —   татар теле һәм әдәбияты укытучылары  

Галиева Лилия Альберт  кызы, Ильина Миләүшә Әхтәм кызы, Заһрие-

ва Гөлнара Рөстәм кызы. 

423700, ТР, Минзәлә шәһәре,   

Чаллы тракты, 1А,  

тел./факс (885555)3-51-71,  

www.gimnazia-menz.edusite.ru 

e-mail: sch1104_tg@mail.ru 

Instagram: @gimnaziya__official 

http://vk.com/id324010745 

Укытучылар: 
Миләүшә  Әхтәм кызы (07.12) 

Тәнзилә Исрафил кызы (07.12) 

Лилия Альберт кызы  (17.12) 

2 нче сыйныф: 

Галиева Сылу (3.12) 

Даутов Камил (5.12) 

Галиев Аяз (15.12) 

3 нче сыйныф: 

Хуҗәтов Рияз (6.12) 

Бәдертдинова Чулпан (6.12) 

Сәхәбетдинова Айгөл (25.12) 

4 нче сыйныф: 

Низамов Айдар (10.12) 

5 нче сыйныф: 

Исламов Илдан (18.12) 

Закирова Эльвина (22.12) 

Газизова Зилия (25.12) 

Шәрәфуллин Саид (7.12) 

6 нчы сыйныф: 

Маликова Камилә 

7 нче сыйныф: 

Сизова Гөлназ 

8 нче сыйныф: 

Галимҗанова Лилия (27.12) 

Исакаева Юлия (5.12) 

Кәбирова Чулпан (17.12) 

10 нчы сыйныф: 

Иванова Таня (19.12) 

11 нче сыйныф: 

Сизов Илназ (16.12) 

Пузырева Диана (20.12) 


